Врз основа на член 53 став (9) од Законот за основното образование („Службен весник на Република Северна Македонија“ бр. 161/19, 76/20, 3/28 и 75/25), министерот за образование и наука донесе:
Правилник
за начинот на формирање групи помали од 15 ученици од исто одделение, заради изучување на јазикот и културата на заедниците во основното образование

Член 1

Со овој правилник се уредува начинот на формирање групи со помал број од 15 ученици од исто одделение во основното образование, од исти или различни паралелки, заради изучување на јазикот и културата на заедниците.
Член 2

На учениците од бошњачка, турска, српска, ромска и влашка зедница основното училиште им овозможува да го изучуваат својот јазик и култура како изборен предмет, со добиена согласност од родителите/старателите. 
Учениците од став 1 на овој член, кои ќе изберат еден од овие предмети го изучуваат континуирано, како дополнителен предмет.

Член 3

Формирањето на групи помали од 15 ученици е заради: унапредување на правото на учениците на образование на својот мајчин јазик и нивната култура, почитување на индивидуалните и колективните образовни потреби на учениците и негување на мултикултурноста, меѓуетничката интеграција и соработка.
Член 4
Група со помалку од 15 ученици од исто одделение за изучување на јазикот и културата на заедницата може да се формира, кога:
- бројот на заинтересираните ученици не е доволен за формирање редовна група, а постои писмено барање од нивните родители/старатели и
- наставата по дадениот предмет не може да се обезбеди на некој друг начин без да се загрози правото на учениците.
Група може да биде формирана и со најмалку  пет ученици.
Доколку не е можно формирање на група во рамките на едно училиште, може да се формира заедничка група од ученици од повеќе основни училишта од исто одделение и од иста возраст на ниво на иста општина.
Местото на реализација на наставата, односно училиштето во кое ќе се изведува наставата и наставникот кој ќе ја реализира, се определуваат од страна на општината – основач, согласно нормативите, за наставен кадар, по добивање согласност од Министерството за образование и наука. Во вакви случаи групата се смета за редовна наставна група и треба да брои најмалку 15 ученици.

Член 5
Формирање на група помала од 15 ученици, се иницира преку писмено барање од родителите/старателите на учениците, кое се доставува до директорот на училиштето.

Директорот на основното училиште е должен во рок од седум дена од приемот на писменото барање да побара согласност од основачот. Основачот е должен во рок од седум дена да го информира Министерството за образование и наука и да достави мислење.

По  добиена согласноста од основачот на училиштето, училиштето донесува одлука за формирање на група со помала број од 15 ученици.
Член 6
Наставата во група со помалку од 15 ученици за наставниот предмет Јазик и култура на заедниците се организира и реализира согласно наставниот план за основно образование.

Член 7
Формираната група се смета за редовна наставна група.                                                                              
Член 8
Овој правилник влегува во сила наредниот ден од денот на неговото донесување. 
Бр. 18-13407/1                                                                   Министер за образование и наука,

